
Sarajevo, 13.11.2025. godine 

 

 

PRETHODNA PROVJERA TRŽIŠTA  

 NABAVKA ROBE – DIZEL ELEKTRIČNI AGREGAT 

 

Na osnovu člana 14a. Zakona o javnim nabavkama (Službeni glasnik BiH, broj: 39/14, 59/22 i 

50/24), Centralna banka Bosne i Hercegovine vrši prethodnu provjeru tržišta, prije pokretanja 

postupka javne nabavke robe – dizel električni agregat.  

U svrhu pripreme nabavke i informiranja privrednih subjekata o svojim planovima i zahtjevima u 

vezi s nabavkom, Centralna banka Bosne i Hercegovine provjerava tržište putem web stranice 

www.cbbh.ba .  

Ovim putem Centralna banka Bosne i Hercegovine traži savjet neovisnih stručnjaka, nadležnih 

tijela ili učesnika na tržištu, koji može uključivati i informativnu cijenu ponude za predmet 

nabavke, prema tehničkoj specifikaciji za nabavku robe – dizel električni agregat, uz molbu da se 

tražene informacije dostave do 18.11.2025. godine, do 10:00 sati. 

 

Tehnička specifikacija za nabavku robe- Dizel električni agregat za Centralni ured CBBiH 

u ul. Maršala Tita 25, Sarajevo  

OPIS  

Predmet nabavke je isporuka, transport, montaža  i puštanje u rad dizel električnog agregata (u 

daljem tekstu: DEA) i nužne opreme za uvezivanje sa potrošačima i demontaža postojećeg 

agregata za Centralni ured CBBiH (u daljem tekstu: Naručilac) u ul. Maršala Tita 25, Sarajevo. 

Dizel električni agregat će biti smješten u dvorištu ugovornog organa na mjestu na kojem je sada 

agregat OSLO SPARK 250kVA koji treba demontirati i odvesti na lokaciju koju odredi 

Naručilac.  

Vrijeme za zamjenu agregata i ATS ormara maksimalno 60 minuta (računajući od trenutka 

odvajanja energetskih kablova sa starog agregata do montaže i puštanja u rad novog agregata) uz 

obaveznu izjavu ponuđača o vremenu za zamjenu agregata.  

U vrijeme nije uračunato podešavanje jednosmjerne komunikacije, kontroler           korisnik i 

testiranje SMS kartice i pretplatnička broja koja je takođe obavezna da se izvrši do potpune 

funkcionalnosti. 

 

Osnovne karakteristike uređaja: 

Nominalne vrijednosti parametara na izlazu: trofazni napon 400/231 V, frekvencija 50 Hz, 1500 

ob/min.  

Minimalna Snaga dizel agregata: 275 kVA, 220 kW, Standby režim 

Osnovne karakteristike dizel motora: 

vodeno hlađenje, sa turbopunjačem, upravljanje elektronsko, električni sistem motora 24 V DC. 

http://www.cbbh.ba/

Maksimalna potrošnja goriva: 

• pri 100% opterećenja u rada: ≤54,5 l/h ,  

• pri 75% opterećenja ≤42 l/h,  

• pri 50% opterećenja ≤29,5 l/h. 

 

Osnovne karakteristike generatora: 

Automatska regulacija napona (AVR), 4-polni, trofazni, minimalan stepen zaštite IP 23, 

minimalna klasa izolacije H, regulacija napona  ±1%. 

 

DIESEL ELEKTRIČNI AGREGAT  

Zatvorenog tipa u Super silent kućištu za instalaciju na mjesto starog agregata, automatski 

start, ATS (Automatski Transfer Panel ) 

Tehničke karakteristike 

Pripremljena snaga (stand by) 

 

min. 275kVA / 220kW 

Stalna snaga (prime) 

 

min. 250kVA/ 200kW 

Cos(φ) / Frekvencija / Napon 

 

0,8 / 50 Hz / 400/230V 

 

Br. faza / obrtaji generatora 

 

3f + N, 1500 o/min 

 

Dimenzije (DxŠxV) / težina 

 

≤3650x1300x2300 (mm) / ≤2510 kg ukupna sa kućištem 

Motor / model / br. cilindara, 

zapremina 

VOLVO PENTA / TAD841GE / min. 6 cilindara / 

max.7,75l ili ekvivalent 

Generator / strujna zaštita (CB) 

 

Stamford min. 275kVA / 400 A, 4p – ili ekvivalent 

Rezervoar ≥ 400 l u bazi agregata (bez goriva) 

ATS 400A, 4polni, motorizirani tip, 

Kontroler Datakom D500 MKIII, DeepSea 7320II ili ekvivalent,  

 

Kontrolni panel (kontroler): 

Treba biti sa LCD displejom sa minimalnim pokazateljima: 

• indikacijama alarma, 

• kontrola motora,  

• Auto Start funkcija,  

• AMF funkcija,  

• prikaz talasnog oblika napona i struje (V & I),  

• analiza harmonika (V & I),   

• 8 ili više podesivih digitalnih ulaza,  

• 8 ili više podesivih digitalnih izlaza,  

• 6 ili više podesivih analognih ulaza,  

• najmanje 2 podesiva analogna izlaza, 

• dnevnik događaja,  

• nadzor nivoa goriva,  

• alarm za nizak nivo goriva, 

• kontroler mora imati funkcije GSM-SMS, SNMP, RS-485, RS-232, GPRS, 

• opseg radnog napona kontrolera 8-36 V DC, opseg radne temperature minimalno od -

20°C do +70°C. 

 

Super silent kučište: 

Super silent zvučno izolovano kućište proizvedeno od galvaniziranih limova protiv korozije i 

teških vremenskih uslova, modularnog dizajna, ofarbano elektrostatičkom praškastom bojom te 

iznutra obloženo izolacijskom spužvom sa karakteristikama u tabeli : 

 

Specifikacija stavki Vrijednost 

Gustina pjene min. 25+/-2 kg/m3 

CLD pri deformaciji 40%   min. 4.0+/-1.0 kPa 

Kompresijska vrijednost pri 50% 

deformaciji max. 8% 

Istezanje pri prekidu min. 150 % 

Čvrstina vlakana min. 150 kPa 

Zapaljivost max.100 mm/min 

Broj ćelija 16-22 ćelija/cm 

 

Kućište treba imati modularnu strukturu koja se lako može rastaviti radi jednostavnog pristupa 

radi servisa i održavanja te zamjenu dijelova na licu mjesta. 

   

Automatski transfer panel: 

• U odvojenom metalnom ormaru, montaža na zid, 

• Motorizirana ATS preklopka sa položajima 1-0-2 upravljana kontrolerom agregata. 

Oprema mora biti u skladu sa IEC 60947-6,-1,  IEC 60947-3 standardom ili 

ekvivalentnim standardom. Dokazuje se navođenjem pomenutog standarda u tehničkoj 

dokumentaciji izdatoj od strane proizvođača opreme. Agregat mora imati natpisnu 

pločicu sa osnovnim podacima: proizvođač, tip, snaga, napon, frekvencija, broj obrtaja i 

godina proizvodnje. Isto vrijedi i za generator kao sastavni dio dizel agregata. 

PUŠTANJE U POGON 

Nakon ugradnje dizel električnog agregata na lokaciji Naručioca, Dobavljač će uz prisutnost 

odgovorne osobe Naručioca pustiti uređaj u pogon te navedeno zapisnički dokumentovati u dva 

originalna primjerka. 

 

OSPOSOBLJAVANJE UPOSLENIKA NARUČIOCA 

Dobavljač će, po ugradnji dizel električnog agregata na lokaciji Naručioca, izvršiti stručno 

osposobljavanje uposlenika Naručioca (minimalno 2 uposlenika) o pravilnom rukovanju i 

održavanju uređaja. Dobavljač će uposlenicima pokazati koje je sve radove potrebno obaviti 

prilikom redovnog periodičnog obilaska dizel električnog agregata od strane uposlenika 

Naručitelja i sve navedeno dostaviti u papirnoj i elektronskoj formi. Nakon završetka obuke 

Dobavljač i osposobljeni uposlenici Naručitelja sastavit će Zapisnik o osposobljenosti uposlenika 

za pravilno rukovanje i pregled uređaja, primjereno korisničkom nivou. 

 

TEHNIČKA DOKUMENTACIJA 

Dobavljač je dužan odgovornoj osobi Naručitelja, prilikom isporuke, dostaviti tehničku 

dokumentaciju i upute za rukovanje dizel električnog agregata, transfer panela i priključnog 

ormara, na jednom od BH jezika u elektronskoj i papirnoj formi,  te o istom sačiniti Zapisnik o 

primopredaji. 

 

 

KVALIFIKACIJE PONUĐAČA 

Ponuđač prilikom predaje ponude mora dostaviti dokaz da za vrijeme trajanja ugovora i 

garantnog perioda  imati na raspolaganju minimalno 2 inženjera elektrotehnike i 3 

servisera/električara sa srednjom stručnom spremom koji se moraju odazvati na mjesto 

instalacije agregata, u roku od 4 sata nakon dojave kvara od strane Naručioca.  

Ponuđač treba dostaviti potvrdu od proizvođača (original ili ovjerena kopija) da je ovlašten za 

servisiranje i distribuciju tražene opreme. 

Ponuđač treba dostaviti potvrdu da će za vrijeme trajanja ugovora imati najmanje 3 osobe na 

raspolaganju, a koje su ovlaštene od strane proizvođača za rukovanje i puštanje u rad ponuđene 

opreme. 

Ponuđač treba dostaviti potvrdu da posjeduje ISO 14001:2015 (međunarodni standard za sisteme 

upravljanja okolišem (EMS), koji pruža okvir organizacijama za poboljšanje njihovih ekoloških 

performansi i održivosti) i 45001:2018 (međunarodni standard za sisteme upravljanja zdravljem i 

sigurnošću na radu, osmišljen da poboljša sigurnost zaposlenih, smanji rizike na radnom mjestu i 

stvori bolje uslove rada)  (original ili ovjerena kopija) ili ekvivalent. 

GARANTNI ROK  I ODRŽAVANJE 

Garantni rok za svu isporučenu robu, popratne usluge i radove na ugradnji mora biti najmanje 5 

godina (60 mjeseci) od dana potpisivanja Zapisnika o primopredaji sa uključenim mjesečnim 

pregledima (ukupno 60 mjesečnih pregleda) i redovnim godišnjim servisima po preporuci 

proizvođača (ukupno 5 godišnjih servisa). Ponuđač je dužan prilikom primopredaje dostaviti 

detaljan plan redovnih godišnjih servisa. 

Odziv Dobavljača na lokaciju,  u M. Tita,  za vrijeme garantnog roka je maksimalno 4 sata nakon 

dojave kvara od strane Naručioca. Naručilac je dužan na zahtjev Dobavljača u garantnom roku 

osigurati pristup uređaju uz prisustvo predstavnika Naručioca. 

 

Mjesečno održavanje  

 

Mjesečni pregled agregata mora da uključuje, ali se ne ograničava na: 

Fizički pregled agregata, potrebna mjerenja, pregled komponenti uređaja na vidljiva oštećenja ili 

nedostatke, te evidentiranje alarma, eventualnih nedostataka na uređaju ili okruženju,  

Izrada izvještaja o izvršenom pregledu koji treba da sadrži najmanje: 

1) numeričke vrijednosti za izvršena mjerenja: 

• nivo goriva (%), 

• pritisak ulja pri radu motora (bar), 

2) provjera ispravnosti i nalaz (zadovoljava – ne zadovoljava) za: 

• opšte stanje uređaja i uslovi rada, 

• nivo motornog ulja, 

• nivo rashladne tečnosti, 

• pokazivač nivoa goriva, 

• stanje akumulatora, 

• grijač rashladne tečnosti, 

• punjač akumulatora 

• kontroler, 

• test automatski, 

• test ručni, 

3) evidentiranje alarma; 

4) preporuku za otklanjanje uočenih nedostataka ili preporuku za  preventivne akcije   sa 

ciljem sprečavanja nastanka problema u funkcionisanju agregata. 

 

Godišnje održavanje agregata 

 

Godišnji pregled agregata mora da uključuje, ali se ne ograničava na: 

• Testiranje rada agregata simuliranjem nestanka električne energije u cijelom objektu, na 

način da se čitav objekat (zgrada) odvoji od mrežnog napajanja tako sto se isključe glavni 

ulazni osigurači (simulacija nestanka mrežnog napajanja), 

• Pregled fitera agregata i zamjena svih filtera, vrsta filtera prema preporuci proizvođača 

• Pregled i zamjena ulja u agregatu i pripadajućeg uljnog filtera, vrsta ulja i filtera prema 

preporuci proizvođača 

• Mjerenje kapaciteta akumulatora agregata, 

• Čišćenje kontakata akumulatora i automatike, 

• Izrada izvještaja o pregledu sa preporukom za otklanjanje uočenih nedostataka ili 

preporukom za  preventivne akcije s ciljem sprečavanja nastanka problema u 

funkcionisanju. 

 

DODATNE NAPOMENE 

DEA treba biti opremljen svim dijelovima za normalan i siguran rad.  

DEA treba biti opremljen grijačem rashladne tečnosti i punjačem startne baterije.  

Uz ponudu obavezno dostaviti katalog/tehničke specifikacije agregata, kontrolera, ATS 

preklopke i izolacijske spužve gdje se nedvosmisleno vidi ispunjavanje tehničkih karakteristika 

iz zahtjeva. Navedeni dokumenti moraju biti na jednom od  BH jezika ili prevedeni od strane 

ovlaštenog prevodioca.  

 

R.br. Opis robe Jedinica mjere Količina 
Jedinična cijena  

(bez PDV-a) 

Ukupno  

(bez PDV-a) 

(1) (2) (3) (4) (5) (6) = (4) x (5) 

1. 

 

- Dizel električni agregat, sa 

tehničkim karakteristikama 

navedenim u specifikaciji 

kom 1   

 Ukupna cijena (bez PDV-a)  
 

  

 

Tražene informacije se mogu dostaviti na email adresu: mirnesa.masic@cbbh.ba. 

 

mailto:mirnesa.masic@cbbh.ba

